 Տ Ե Ղ Ե Կ Ա Ն Ք – Ա Մ Փ Ո Փ Ա Թ Ե Ր Թ
«Ոռոգման նպատակով 2016 թվականին Սևանա լճից ջրառի մասին» 

Հայաստանի Հանրապետության կառավարության որոշման նախագծի վերաբերյալ ներկայացված
 առաջարկությունների և դիտողությունների մասին
	հ/հ
	Առարկության, առաջարկության հեղինակը, գրության համարը, ստացման ամսաթիվը 
	Առարկության, առաջարկության բովանդակությունը
	Եզրակացություն
	Կատարված փոփոխությունները

	  1.
	ՀՀ արդարադատության նախարարություն

06.05.2016թ. 

N  04/14/5501-16
	Նախագծի 4-րդ կետից անհրաժեշտ է հանել «Հանձնարարել» բառը:
	 Ընդունվել է: 
	Նախագծի 4-րդ կետում կատարվել է համապատասխան փոփոխություն:

	
	
	Նախագիծն անհրաժեշտ է համաձայնեցնել ՀՀ Նախագահին առընթեր Սևանա լճի հիմնահարցերի հանձնաժողովի հետ:
	 Ընդունվել է:
	ՀՀ ԳԱԱ Սևանա լճի պահպանության փորձագիտական հանձնաժողովի  կարծիքը ստացվել է 06.05.2016թ-ին՝ 04.05.2016թ. NՓ-08/2016 գրությամբ և ամփոփվել:

	2.
	ՀՀ գյուղատնտեսության նախարարություն

20.04.2016թ. 
N  ՍԿ/ԱԲ-2/3090-16
	Առարկություններ և առաջարկություններ չկան: 
	
	

	3.
	ՀՀ արտակարգ իրավիճակների նախարարություն

24.04.2016թ.

 N  1/06.2/4922-16
	Որոշման նախագծի ընդունումը գտնում են նպատակահարմար:
	
	

	4.
	 ՀՀ բնապահպանության նախարարություն

25.04.2016թ. 

N  1/18.3/10775-16


	1. <<Սևանա լճի էկոհամակարգի վերականգնման, պահպանման, վերարտադրման և օգտագործման միջոցառումների տարեկան և համալիր ծրագրեըը հաստատելու մասին>> ՀՀ օրենքի 6.1 կետով Սևանա լճից ջրի բացթողումների տարեկան առավելագույն քանակ է սահմանված մինչև 170 մլն խոր. մ: Սևանա լճից ոռոգման նպատակով սահմանված ջրաքանակից օգտվում է նաև Մարտունի ՋՕԸ-ն` 9.185 մլն խոր.մ տարեկան քանակով, հետևապես նախագծի 1-ին կետով ոռոգման նպատակով Սևանա լճից 2016 թվականի ոռոգման շրջանում Սևան-Հրազդան ոռոգման-էներգետիկ համակարգով ջրի բացթողման չափաքանակը մինչև 170.0 մլն խոր.մ նախատեսելիս խախտվում է նշված օրենքով սահմանված չափաքանակը: Ելնելով վերոգրյալից անհրաժեշտ է լճից ջրի բացթողման քանակը նախատեսել մինչև 160 մլն խոր. մ:
	Մասամբ ընդունվել  է:
	Սևանա լճից ընդհանուր ջրառի չափաքանակ է նախատեսվել 170 մլն մ³-ը: 

	
	
	2. Նկատի ունենալով, որ ՀՀ արտակարգ իրավիճակների նախարարության <<Հիդրոօդերևութաբանության և մթնոլորտային երևույթների վրա ակտիվ ներգործության  ծառայության>> ՊՈԱԿ–ի 2016 թվականի կանխատեսում​ները, առաջարկվում է նախագիծը լրացնել հունիսի երկրորդ տասնօրյակից Սևանա լճից ջրառն իրականացնելու պահանջ նախատեսող նոր կետով:
	Ընդունվել է:
	Որոշման նախագիծը լրամշակվել է նոր 4-րդ կետով: 

	
	
	3. Նախագծին կից տեղեկանք-հիմնավորումում նշված է, որ սույն որոշման նախագծով հիմնավորված ջրբացթողման չափաքանակների հաշվարկները կատարվել են՝ չնախատեսելով Մխչյան և Ռանչպար պոմպակայաններով Սևան-Հրազդան էներգետիկ-ոռոգման համակարգից սնվող համապատասխանաբար Արտաշատի և Ստորին Հրազդանի ջրանցքների ջրալրումը, սակայն որևէ պատճառաբանություն չի ներկայացվում հաշվի չառնելու փաստը հիմնավորելու համար: Նկատի ունենալով որ նշված համակարգերը հաշվի առնելու դեպքում կնվազի Սևանա լճից բացթողնվող ջրաքանակը, առաջարկվում է նախագծի հիմնավորումն այս առումով վերանայել:
	Ընդունվել է:
	Որոշման նախագծի հիմնավորման մասին տեղեկանքի մեջ կատարվել է համապատասխան լրացում: 

	
	
	4. Առաջարկվում է նաև նախագծին կից տեղեկանք-հիմնավորումում ընդգրկել ոռոգվող մշակաբույսերի ցանկը՝ ըստ հեկտարների:
	Ընդունելի չէ:
	Համակարգի իշխման տակ գործում են շուրջ 20 ջրօգտագործողների ընկերություններ, որոնք սպասարկում են շուրջ 270 համայնքների թվով 88 հազ  ջրօգտագործողների: Այդ տվյալների բացվածքը սույն որոշման նախագծի փաթեթին կցելը համարում ենք ոչ նպատակահարմար: Որոշման նախագծի հիմնավորման մասին տեղեկանքում նշված տեղեկատվությունն ամփոփ ներկայացված է: Տեղին է նշել նաև, որ վերը նշված տվյալները պահանջվող բացվածքով ներառված են ոռոգման համակարգի ընկերությունների ջրօգտագործման թույլտվությունների փաթեթներում: 

	5.
	ՀՀ ֆինանսների նախարարություն

22.04.2016թ. 
N  01/83-3/12758-16
	Առաջարկություններ չունի:
	
	

	6.
	ՀՀ ԳԱԱ Սևանա լճի պահպանության փորձագիտական հանձնաժողով
	1. Հաշվի առնելով 2016 թվականին «Հիդրոնախագիծ ինստիտուտ» ՓԲԸ կողմից դերիվացիոն ոռոգման համակարգի ջրանցքներում ջրի ֆիլտրացիոն կորուստների ջրաչափական տվյալների արդյունքները առաջարկվում է 2016 թվականին Սևանա լճից ոռոգման նպատակով բացթողնվող ջրի պահանջարկը սահմանել 142.0 մլն մ³, իսկ ջրավազանում գործող պոմպակայանների ջրի պահանջարկը 5.0 մլն մ³: 
	Ընդունելի չէ:
	Հանձնաժողովի կողմից՝  ջրառի չափը 142 մլն մ³ սահմանելու վերաբերյալ առաջարկության հիմքում ընկած է Սևան-Հրազդան համակարգի իշխման տակ գտնվող հողատարածքների ջրապահանջի 11.0 մ³/հա ոռոգման նորման, ինչը սակայն վերջին տարիներին կազմում է 12.46 մ³/հա (սկսած 2011 թվականից, Սևան-Հրազդան համակարգում նորոգման աշխատանքներ չեն կատարվել): 

 Անընդունելի է նաև դերիվացիոն ջրանցքներում բերված կորուստների 7% չափը, քանի որ 2015 թվականին կոմիտեի նախաձեռնությամբ, ՀՀ վարչապետի վերահսկողության ծառայության, ՀՀ Նախագահին առընթեր Սևանա լճի հիմնահարցերի հանձնաժողովի, <<Հայգյուղշիննախագիծ>> ՍՊԸ-ի, Ճարտարապետության և շինարարության Հայաստանի ազգային համալսարանի հետ համատեղ կատարված չափումներով, համակարգի կորուստների չափ է համարվել 17-18%-ը:  
Ինչ վերաբերում է պոմպակայաններով իրականացվող ջրառի ծավալներին, ապա այն սույն որոշման նախագծի կարգավորման առարկան չէ: 

	
	
	2. Հաշվի առնելով դերիվացիոն ոռոգման համակարգում և ոռոգման ջրանցքներում ջրի կորուստների արժեքներին վերաբերող գործնական տարբեր գնահատականները, դերիվացիոն ջրանցքների գլխամասում և ոռոգման ջրանցքների ջրառի հանգույցներում գործարկել դիտարկումների ավտոմատ համակարգեր, որոնց պարբերաբար դիտարկման տվյալների հիման վրա գնահատել ֆիլտրացիոն կորուստների արժեքները և կառավարման ավտոմատ համակարգի միջոցով գնահատել լճից և դերիվացիոն ջրանցքներից ջրառի քանակությունները:  
	Ընդունելի է:
	Բարձրացված հարցը սկզբունքորեն ընդունելի է, սակայն այն սույն որոշման նախագծի կարգավորման առարկան չէ: Հարցը կարգավորվում է <<Սևանա լճից ոռոգման նպատակով ջրի բացթողման, հաշվառման և Սևան-Հրազդան համակարգի հիդրոտեխնիկական կառույցներով բաշխման պայմանները հաստատելու մասին>> ՀՀ կառավարության որոշման նախագծով, որը ՀՀ կառավարության կողմից հավանության է արժանացել:

	
	
	3. Խմբավորել դերիվացիոն համակարգից ջրառ իրականացնող անհատ /անօրինական/ ջրառի կետերը (սիֆոնները, հատակային ջրթողները, կողային ջրթողները, փոքր պոմպակայանները) 5-10 անհատ ջրօգտագործողներին ջուրը մատակարարել մեկ կետից՝ կոլեկտորից և յուրաքանչյուր ջրօգտագործողի համար կոլեկտորը կահավորել փականով և ջրաչափով, ջրառի ծավալները օրինականացնելու համար: 
	Ընդունելի է:
	Բարձրացված հարցը սկզբունքորեն ընդունելի է, սակայն այն սույն որոշման նախագծի կարգավորման առարկան չէ: Հարցը կարգավորվում է <<Սևանա լճից ոռոգման նպատակով ջրի բացթողման, հաշվառման և Սևան-Հրազդան համակարգի հիդրոտեխնիկական կառույցներով բաշխման պայմանները հաստատելու մասին>> ՀՀ կառավարության որոշման նախագծով, որը ՀՀ կառավարության կողմից հավանության է արժանացել:

	
	
	4. Ելնելով եղանակային կանխատեսվող պայմաններից ոռոգման նպատակով Սևանա լճից ջրի բացթողումների նախընտրելի ժամկետը սահմանել 2016թ.  հունիսի 2-րդ 10-օրյակը:  
	Ընդունելի է:
	Որոշման նախագիծը լրամշակվել է նոր 4-րդ կետով: 

	
	
	5. ՀՀ ԳՆ ջրտնտպետկոմիտեին՝ Հրազդան գետի հունի լվացման նպատակով Աղբյուրակի ջրամբարից մինչև Երևանյան լիճը, գետի հունով, յուրաքանչյուր ամսվա 15-ին և 30-ին բաց թողնել մեկ ժամով նախազգուշական ելք՝ 2.0 մ3/վրկ և երկու ժամով հիմնական ելք՝ 5.0 մ3/վրկ, ընդամենը տարեկան՝ 0.65 մլն մ3: 
	Ընդունելի է:
	Հարցը կարգավորվում է որոշման նախագծի 5-րդ կետով:

	
	
	6. Առաջարկել ՄԷԿ-ին Սևան-Հրազդան ոռոգման համակարգի Արգել և Արզնի ՀԷԿ-երի դերիվացիոն ջրանցքների գլխամասերը համալրել ջրաչափիչ-հսկիչսարքավորումներով, մասնավորապես և օրվա կարգավորիչ ջրամբարների մուտքամասերը: 
	Ընդունելի է:
	Բարձրացված հարցը սկզբունքորեն ընդունելի է, սակայն այն սույն որոշման նախագծի կարգավորման առարկան չէ: Հարցը կարգավորվում է <<Սևանա լճից ոռոգման նպատակով ջրի բացթողման, հաշվառման և Սևան-Հրազդան համակարգի հիդրոտեխնիկական կառույցներով բաշխման պայմանները հաստատելու մասին>> ՀՀ կառավարության որոշման նախագծով, որը ՀՀ կառավարության կողմից հավանության է արժանացել:


ՀՀ  գյուղատնտեսության  նախարարության
ջրային  տնտեսության  պետական  կոմիտե
